
Gaur egun, kirola pertsonen bizi-kalitatean eragiten duen funtsezko faktoreetako bat 
bezala aitortzen da; eta hori dela eta, beren herritarren ongizatea hobetzeaz  
(hainbat ikuspuntutatik, esate baterako: balioetan oinarritutako hezkuntza, 
berdintasuna, inklusioa, gizarte-kohesioa, ingurumen-iraunkortasuna, garapen 
ekonomikoa edo ohitura osasuntsuen sustapena) arduratzen den gizarte aurreratu 
ororen xedea da kirolaren inguruko lehentasunezko azterlana egitea. 

Baina, kirolariak al gara bizkaitarrak? zer kirol-jarduera egitea dugu gustuko?  
non gustatzen zaigu egitea kirola? edo, zer hizkuntzatan izaten ditugu harremanak 
kirola egiten dugunean? Hauek, Bizkaiko herritarren kirol-jarduerarekin zerikusia 
duten galderen lagin txiki bat besterik ez dira; eta Bizkaiko Foru Aldundiko Kirol 
Zerbitzuak egindako “Bizkaiko populazioaren kirol ohitura ” izenburuko azterketaren 
bidez galdera horiei erantzun nahi zaie.

Azterlan honetan agertzen diren datuei esker, Foru Aldundia eta Bizkaiko kirol 
sistema osatzen duten erakunde guztiak (udalak, federazioak, klubak, elkarteak, 
enpresak eta abar) hobeto prestatuta egongo dira kirolaren munduan egunetik 
egunera sortzen diren aukerak aprobetxatzeko. Hala, geroz eta aldakorragoak diren 
lurraldeko herritarren joerei eta beharrizanei erantzungo dieten ekimen publiko zein 
pribatuak ezarri nahi dira.

Hori guztia gure lurraldean kirola egiteko dauden aukerak handitu eta hobetzera 
bideratuta dago. Hala, egingo den hurrengo azterlanean jasota geratu dadin, 
ez bakarrik bizkaitarren kirol-jarduera nabarmen handitu dela, baizik eta kirola 
osasuntsuagoa, parekideagoa, inklusiboagoa eta iraunkorragoa dela; azken batean, 
guztiok harroago (ahal bada) sentiarazten gaituen kirola.

LOREA BILBAO IBARRA

EUSKARA, KULTURA ETA KIROL DIPUTATUA

Zaila da azterlanak bata bestearekin 
konparatzea; izan ere, aztertutako 
inkestetan ezberdinak dira jarduera 
fisikoarekin, kirolarekin eta zehaztutako 
kirol modalitateekin lotutako kontzeptuen 
definizioak, eta erabilitako terminologia 
eta neurketa irizpideak.

Europar Batasunak jarduera fisikoaren eta kirolaren 
inguruan egindako azken barometroaren arabera, 
Europako biztanleen % 60k eta Espainiakoaren 
% 57k diote inoiz edo ia inoiz ez duela jarduera 
fisikorik edo kirolik egiten, eta Europako 
opulazioaren % 7k eta Espainiakoaren % 7k diote 
erregularki egiten dutela.

Azterlan honetan bertan ikusi da 
inaktibitate tasa 10 puntu handiagoa 
dela emakumezkoetan, eta adinak 
gora egin ahala handitu egiten dela 
bi kasuetan, nahiz eta bi generoen 
arteko ezberdintasuna handiagoa den 
gazteenen artean.

Horrez gain, ikus daiteke jarduera fisikoa egiten duen 
Espainiako populazioaren % 15 astean behin eta hiru 
bider artean ibiltzen direla oinez, % 74k astean 4 
eta 7 bider artean egiten dutela, eta kasu guztien 
hiru laurdenetan gutxienez ordubete ibiltzen direla. 
Jarduera fisiko gehiena espazio irekietan egiten da 
(% 53).

CISek egindako azken azterlanari erreparatuz 
gero (2015), ikus dezakegu 15 urtetik gorakoen 
% 53k kirola egiten dutela aldian-aldian edo 
noizean behin.

Gizonen % 60k eta emakumezkoen 
% 47,5ek egiten dute kirola, eta tasa 
adinaren arabera aldatzen da: adinak 
gora egin ahala kirolak behera egiten 
du.

%60

%47
GIZONAK

EMAKUMEAK

Euskal Autonomia Erkidegoan kirola 
egiten dute 15 urtetik gorakoen % 47k, 
CISen arabera; beraz, jarduera handieneko 
6 erkidegoetako bat da, eta 2010etik ia 
ehuneko hamar puntu egin du gora.

Aztertutako lehen urtean (2003) biztanleen % 
32,5ek zioten kirola egiten zutela gutxienez astean 
behin, 2009an tasa % 50ekoa zen. Horrekin batera, 
gainera, kirol munduarekin lotutako beste jarduera 
batzuetan partaidetza handitu egin da: mota ho-
rretako ikuskizunetan bertaratzea hazi egin da, eta 
garbi dago jende gehiagok irakurtzen duela kirol 
prentsa, % 23tik % 33ra hazi baitzen aztertutako 
aldian (Ispizua eta Campelo, Eustat, 2014).

Orain dela gutxi Eustatek 2018an egindako Den-
boren Aurrekontuen Inkesta berriaren inguruan 
argitaratutako prentsa oharraren datuen arabera: 

“Aisialdi aktiboari emandako denbora (kirola egitea, 
paseatzea edo txangoak egitea, Interneten nabi-
gatzea eta abar) 2013an baino 6 minutu luzeagoa 
da. Populazioaren % 63,1ek egiten dute apartatu 
horretan sartutako jarduerak; beraz, azken bostur-
tekoan baino ehuneko 1,5 puntu gutxiagok. EAEko 
biztanleriak denbora gehien ematen duen aisialdi 
aktiboko jarduera paseatzea eta txangoak egitea 
da; jarduera hori nabarmen areagotzen da astebu-
ruetan, bereziki igandeetan. Orduan, populazioaren 
% 53,6k egiten dute jarduera hori, 2 ordu eta 34 
minutuz, batez beste (Prentsa oharra, 2019ko ekai-
naren 26an, DAI 2019, www.eustat.eus).

Aurrez aurreko inkesta, 
kalean.

Bilboko udalerriak, datuen tratamendu 
espezifikorako, ordezkaritza handiagoa du  
(386 inkesta), eta, beraz, datu horiek haztatu 
egin dira lurralde historiko osorako tratamendua 
egiteko.

Guztira 933 inkesta egin dira, beraz, 
datu globaletarako % 95eko konfiantza 
mailarekin egin da lan + % 3,2ko errore 
marjinerako. 

Etapa anitzeko laginketa ez-
probabilistikoa, udalerrien tamainaren 
eta eskualdearen arabera estratifikatua, 
sexu eta adin kuotei jarraituz.














































































































































































































































































































































































